
Ang Paghahambing ng Coverage ng Medicare para sa  
De-Resetang Gamot
Simula sa ika-1 ng Enero 2006, ang coverage ng Medicare para sa de-resetang gamot ay makukuha 
ng lahat ng taong nasa Medicare. Mag-aalok ang Medicare ng insurance coverage para sa mga de-
resetang gamot sa pamamagitan ng mga plano ng Medicare para sa gamot. Ang mga planong ito 
ay ibibigay ng mga kompanya ng seguro at ibang mga pribadong kompanyang inaprubahan ng 
Medicare. Maaari mong salihan ang isa dito sa mga plano ng Medicare para sa gamot simula sa ika-15 
ng Nobyembre 2005.

Kapag nagpasiya kang gusto mo ng coverage ng Medicare para sa de-resetang gamot, kakailanganin 
mong pumili ng isang partikular na plano ng Medicare para sa gamot. Maaaring marami kang 
mapagpipilian na mga plano para sa gamot sa iyong lugar. 

Iba-iba ang mga gastos at iba-iba ang mga gamot na sasaklawin ng mga plano ng Medicare para sa 
gamot. Matutulungan ka ng papel na ito na maipaghambing ang impormasyon para sa bawat plano 
ng Medicare para sa gamot na gusto mong mapag-aralan.

Anu-ano ang mga makukuhang plano ng Medicare 
para sa gamot?
Dahil iba-iba ang mga paraang ginagamit ng mga taong nasa Medicare upang sila’y mapangalagaan, 
mayroon kang mga mapagpipilian tungkol sa iyong coverage ng Medicare para sa gamot. Dapat 
mong malaman na mayroong dalawang uri ng mga plano ng Medicare para sa gamot na nagbibigay 
ng coverage para sa de-resetang gamot. 

• Magkakaroon ng Medicare Prescription Drug Plans (Mga Plano ng Medicare para sa De-Resetang 
Gamot) na nagbibigay lamang ng coverage para sa de-resetang gamot. Ang mga planong ito ay 
nagdaragdag ng coverage sa Original Medicare Plan (Part A at/o Part B), Medicare Private Fee-
for-Service Plans (Mga Pribadong Bayad-para-sa-Serbisyo na Plano ng Medicare) na hindi nag-
aalok ng coverage para sa de-resetang gamot, at Medicare Cost Plans (Mga Plano ng Medicare 
para sa Gastos). 

• Magkakaroon din ng coverage sa de-resetang gamot na bahagi ng Medicare Advantage Plans 
(tulad ng isang Medicare HMO, PPO, o Private Fee-for-Service Plan) at ibang Medicare Health 
Plans. Makukuha mo ang iyong coverage ng Medicare para sa pangangalaga sa kalusugan at ang 
coverage para sa de-resetang gamot sa pamamagitan ng mga planong ito. 

Ang karagdagang impormasyon tungkol sa mga ispesipikong plano sa gamot sa iyong lugar ay 
makukuha sa Oktubre 2005. Makakakuha ka ng listahan ng mga plano para sa gamot, ang gastos 
para sa mga ito, kung paano sila makokontak, at marami pang iba sa pamamagitan ng  

• pagbasa sa “Medicare & You 2006” na handbook na ikokoreo sa iyo. Ang Seksyon 13 ay may 
listahan ng mga ispesipikong plano sa iyong lugar. 

• pagbisita sa www.medicare.gov sa web. Piliin ang “Search Tools” sa ibabaw ng pahina.

• pagtawag sa 1-800-MEDICARE (1-800-633-4227). Para sa mga gumagamit ng TTY, tawagan 
ang 1-877-486-2048. Kapag tumawag ka, ihanda ang iyong Medicare card, isang listahan ng mga 
gamot na ginagamit mo, at ang pangalan ng botikang ginagamit mo.

http://www.medicare.gov/publications/pubs/pdf/10050.pdf
http://www.medicare.gov


Paano ko ipaghahambing ang mga plano ng 
Medicare para sa gamot?
Kapag nakahanap ka na ng ilang mga plano para sa gamot na gusto mo, tawagan ang mga 
kompanya na nag-aalok ng mga plano at gamitin ang chart sa susunod na pahina upang 
maihambing ang impormasyon tungkol sa mga planong ito. Tutulungan ka ng mga hakbang sa 
ibaba na kumpletohin ang chart. Ang chart ay hindi bahagi ng proseso ng pagpaparehistro; ito ay 
ginagamit lamang upang matulungan kang ayusin ang impormasyon.

Ika-1 Hakbang: Alamin kung aling mga plano ang sumasaklaw sa iyong mga gamot.

• Sasaklawin ng mga plano para sa gamot ang iba’t-ibang mga kilaláng gamot sa iba’t-ibang mga 
kategoriya ng gamot sa kanilang mga listahan ng gamot. 

• Maaaring hindi kasali sa listahan ng gamot (formulary) ang iyong ispesipikong gamot. 
Gayunman, sa kadalasan, makakakuha ng katulad na gamot na ligtas at may bisa.

Ika-2 Hakbang: Alamin ang mga gastos para sa bawat plano.

Ang mga plano ng Medicare para sa gamot ay maaaring mag-iba-iba depende sa kung magkano 
ang kanilang sinisingil at kung magkano ang kanilang sinasaklaw. Piliin ang Medicare na mga 
plano para sa gamot para kung saan mo gusto ng karagdagang impormasyon at ipaghambing ang 
sumusunod para sa bawat plano:

• Premium. Ito ang iyong buwanang kabayaran upang makakuha ng coverage.

• Deductible. Ito ang taunang halaga na babayaran mo bago magsimulang magbayad ang iyong 
plano ng Medicare para sa gamot.

• Coinsurance o Copayments (Mga Kabahaging Bayad). Ito ang iyong kabahagi sa iyong 
mga gastos para sa de-resetang gamot. Ang Medicare at ang iyong plano para sa gamot ay 
magbabayad din ng kabahagi sa mga gastos.

• Mga limit sa coverage. Sa ilang mga plano, maaaring pabayaran nila sa iyo ang lahat ng mga 
gastos sa gamot lampas ng isang takdang limit.

Kung kaunti lamang ang iyong kinikita at mga pag-aari, maaaring kwalipikado ka para 
sa karagdagang tulong sa pagbayad ng coverage ng Medicare para sa de-resetang gamot 
na maaaring magpababa o makapagtanggal pa ng mga gastos na ito. Noong Mayo at 
Hunyo, ang Medicare ay naghulog ng mga sulat sa mga taong awtomatikong kwalipikado para sa 
karagdagang tulong. Kung hindi ka awtomatikong kwalipikado, ang Social Security Administration 
(SSA) ay nagpadala sa mga taong may mga takdang kinikita ng isang aplikasyon para dito sa 
karagdagang tulong na ito. Kung hindi ka nakatanggap ng isang aplikasyon, ngunit sa palagay 
mo’y  ikaw ay kwalipikado, tumawag sa 1-800-772-1213. Para sa mga tagagamit ng TTY, tawagan 
ang 1-800-325-0778. Maaari mo ring bisitahin ang www.socialsecurity.gov sa web, o mag-aplay sa 
tanggapan ng iyong State Medical Assistance.

Ika-3 Hakbang: Alamin ang botika at mga opsyon para sa mail order ng bawat plano.

• Inaatasan ng Medicare ang mga plano na magkaroon ng mga madaling puntahan na mga botika 
na mapagpipilian mo. Kung mahalaga para sa iyo na manatili sa iyong kasalukuyang botika, 
alamin kung magagamit mo ang iyong botika sa plano para sa gamot.

• Ang ilan sa mga plano para sa gamot ay nagpapahintulot sa iyong makuha ang iyong mga de-
resetang gamot sa pamamagitan ng koreo.

http://www.socialsecurity.gov


Gamitin ang chart na ito upang maipaghambing ang impormasyon 
tungkol sa plano ng Medicare para sa gamot.

Saan ako makakakuha ng tulong?
Kung kailangan mo ng tulong sa paghahambing ng mga coverage ng Medicare para sa de-
resetang gamot, maaari mong 

• basahin ang iyong “Medicare & You 2006” na handbook, bisitahin ang www.medicare.gov sa 
web, o tawagan ang 1-800-MEDICARE (1-800-633-4227). Para sa mga gumagamit ng TTY, 
tawagan ang 1-877-486-2048. 

• tawagan ang iyong State Health Insurance Assistance Program (Programa ng Estado para 
sa Tulong sa Seguro sa Kalusugan) (tingnan ang likod na takip ng iyong “Medicare & You 
2006” na handbook para sa telepono sa iyong estado).

• magpunta sa mga pangyayari sa iyong komunidad na may-kinalaman sa Medicare. Maghanap 
ng impormasyon tungkol sa mga pangyayaring ito sa iyong lokal na diyaryo o makinig sa 
radyo para sa impormasyon.

Ano ang susunod na dapat kong gawin?
Oras na nakapili ka na ng plano ng Medicare para sa gamot, kakailanganin mong sumali. Para 
sa impormasyon tungkol sa kung paano sumali, basahin ang tip sheet na “Ang Coverage ng 
Medicare Para sa De-resetang Gamot: Paano sumali” (CMS Pub Blg. 11111). Upang makakuha 
ng kopya ng tip sheet na ito, bisitahin ang  www.medicare.gov sa web, o tumawag sa  
1-800-MEDICARE (1-800-633-4227). Dapat tawagan ng mga gumagamit ng TTY ang  
1-877-486-2048.

